
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ

____ _______________ 201_ թիվ ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 15-Ի N 30-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հան​րա​պե​տու​թյան կառա​վա​րու​թյունը որոշում է.

1. Հայաստանի Հանրապետության կառավարության 2015 թվականի հունվարի 15-ի «Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրա​կա​նաց​վող գործունեությունն ազատվում է հարկերից» N 30-Ն որոշման հավելվածի ՀՀ Տավուշի մարզ բաժնում 32-րդ կետից հետո լրացնել հետևյալ բովանդակությամբ նոր՝ 33-րդ կետով.

«33. Ազատամուտ»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից, և նրա գործողությունը տարածվում է 2017 թվականի հունվարի 1-ից հետո ծագած (ծագող) հարաբերությունների վրա:
Հիմնավորում

«Հայաստանի Հանրապետության կառավարության 2015 թվականի հունվարի 15-ի N 30-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը «Սահ​մա​նամերձ համայնքներում իրականացվող գործու​նեությունը հարկերից ազա​տելու մասին ՀՀ օրենքով սահմանված հարկային արտոնությունները ՀՀ Տավուշի մարզի Ազա​տա​մուտ համայնքում իրականացվող գործունեության նկատմամբ նույնպես կիրառելի դարձնելն է: 
2. Կարգավորման հարաբերությունների ներկա վիճակը և առկա խնդիրները. 2015 թվա​​​​կանի հունվարի 1-ից գործում է «Սահմանամերձ համայնքներում իրա​​կանացվող գործու​նեությունը հարկերից ազատելու մասին ՀՀ օրենքը, որի համա​ձայն, Հայաստանի Հան​րա​պե​տության կառա​վա​րու​​թյան կողմից հաստատված ցանկում ներառված սահ​մանամերձ համայնք​նե​րում իրա​կա​նացվող գործունեու​թյունը ազատվում է հար​​կե​րից:
Խնդիրը կայանում է նրանում, որ նշյալ օրենքի կիրարկումն ապահովող՝ ՀՀ կառա​վա​րու​թյան 2015 թվականի հունվարի 15-ի թիվ 30 որոշմամբ հաստատված ցանկում ՀՀ Տավուշի մարզի Ազատամուտ համայնքը ներառված չէ, մինչդեռ վերջինս վերջին տարիների ընթաց​քում մշտապես գտնվում է Ադրբեջանի Հանրապետության զինված ուժերի կրակի ներքո: 
3. Առկա խնդիրների առաջարկվող լուծումները. Նախագծով առաջարկվում է ՀՀ Տավուշի մարզի Ազա​տա​մուտ համայնքը ներառել այն սահմանամերձ համայնքների ցան​կում, որտեղ իրա​կա​նաց​վող գոր​ծու​նեու​թյունը ազատվում է հարկերից:
4.  Կարգավորման առարկան. Նախագծի կարգավորման առարկան սահմանամերձ  համայքների ցանկն է:
5. Նախագծի մշակման գործընթացում ներգրավված ինստիտուտները և անձինք. Նախա​գի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​ման արդ​յուն​​քում ակնկալվում է ՀՀ Տավուշի մարզի Ազատամուտ համայնքը ներառել այն սահմանամերձ համայնք​ների ցանկում, որտեղ իրականացվող գործունեու​թյունը ազատվում է հարկերից:
Տեղեկանք
«Հայաստանի Հանրապետության կառավարության 2015 թվականի հունվարի 15-ի N 30-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2015 թվականի հունվարի 15-ի N 30-Ն որոշման մեջ լրացում կատարելու մասին» ՀՀ կառա​վա​րության որոշման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առա​ջանա:

Եզրակացություն
«Հայաստանի Հանրապետության կառավարության 2015 թվականի հունվարի 15-ի N 30-Ն որոշման մեջ լրացում կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Հայաստանի Հանրապետության կառավարության 2015 թվականի հունվարի 15-ի N 30-Ն որոշման մեջ լրացում կատարելու մասին» ՀՀ կառավարության որոշման նախա​​գծի ընդուն​մամբ պետա​կան եկա​մուտ​ների նվազեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ
«Հայաստանի Հանրապետության կառավարության 2015 թվականի հունվարի 15-ի N 30-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և զարգացման նախարարություն 

12.01.2017թ.

թիվ 01/15/44-17 
	Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների նախարարություն 

11.01.2017թ.

թիվ 05/11.1/106-17 
	Դիտողություններ և առաջարկություններ չկան:
	
	

	ՀՀ ԿԱ ՊԵԿ

11.01.2017թ. 

թիվ 01/3-1/349-17 
	«Սահմանամերձ համայնքներում իրականացվող գործունեությունը հարկերից ազատելու մասին» ՀՀ օրենքով կանոնակարգվում են ՀՀ կառավարության հաստատած ցանկում ներառված՝ մարտական գործողությունների հետևանքով չօգտագործվող հողատարածքներ ունեցող սահմանամերձ համայնքներում իրականացվող գործունեությունը հարկերից ազատելու հետ կապված հարաբերությունները: Ցանկում ներառված համայնքների վարչական սահմաններում նույն օրենքի 2-րդ հոդվածում նշված գործունեության տեսակների իրականացումն ազատվում է հարկերից: 

ՀՀ կառավարության հաստատած ցանկում նոր համայնքի ներառումը ենթադրում է հարկային արտոնությունների շրջանակի ընդլայնում, ինչը ՀՀ ԿԱ պետական եկամուտների կոմիտեն համարում է ոչ նպատակահարմար: 
	Չի ընդունվել:
	Հաշվի առնելով այն հանգամանքը, որ ՀՀ կառա​վա​րու​թյան 2015 թվականի հունվարի թիվ 30 որոշմամբ հաստատված ցանկում ՀՀ Տավուշի մարզի Ազատամուտ համայնքը ներառված չէ, մինչդեռ վերջինս վերջին տարիների ընթաց​քում մշտապես գտնվում է Ադրբեջանի Հանրապետության զինված ուժերի կրակի ներքո` նմանատիպ խնդիրներ ունեցող համայնքների համար հավասար հնարավորություններ ապահովելու տեսանկյունից նպատակահարմար է նշյալ համայնքը նույնպես ներառել ՀՀ կառա​վա​րու​թյան 2015 թվականի հունվարի 15-ի թիվ 30 որոշմամբ հաստատված ցանկում:

	ՀՀ արդարադատության նախարարություն

12.01.2017թ.

թիվ 01/237-17 
	«Հայաստանի Հանրապետության կառավարության 2015 թվականի հունվարի 15-ի  N 30-Ն որոշման մեջ լրացում կատարելու մասին»  ՀՀ կառավարության որոշման նախագիծը համապատասխանում է ՀՀ օրենսդրության պահանջներին:
	
	


